
QISHLOQ XOʻJALIGI OZIQ-OVQAT TA’MINOT 

ZANJIRI SAMARADORLIGINI DINAMIK PANEL 

MODELLARI ASOSIDA BAHOLASH 
Bekjanov Dilmurad Yoʻldashovich 

 

ОЦЕНКА ЭФФЕКТИВНОСТИ 

АГРОПРОДОВОЛЬСТВЕННОЙ ЦЕПИ ПОСТАВОК 

НА ОСНОВЕ ДИНАМИЧЕСКИХ ПАНЕЛЬНЫХ 

МОДЕЛЕЙ 
Бекжанов Дилмурад Юлдашович 

 

ASSESSMENT OF THE EFFICIENCY OF THE AGRI-

FOOD SUPPLY CHAIN BASED ON DYNAMIC PANEL 

MODELS 
Dilmurad Yoldashovich Bekjanov 

 
Received: Aprel 4, 2026 Revised: Aprel 6, 2026 Accepted: Aprel 9, 2026 Published: May 1, 2026 

Annotatsiya: Qishloq xoʻjaligi oziq-oziq ta'minot zanjiri samaradorligini aniqlovchi omillar panel ma'lumotlar 

asosida baholangan va hududiy heterogenlikni hisobga olgan holda dinamik modellar ishlab chiqilgan. Natijada 

ta’minot zanjiri samaradorligi hududlarda kuchli inertsiyaga ega,  kapital va logistika eng muhim omillar ekanligi,  

klaster siyosati empirik jihatdan tasdiqlangan ijobiy effektga ega ekanligi aniqlangan. 

Kalit soʻzlar: panel ma'lumotlar, qishloq xojaligi oziq-ovqat ta'minot zanjiri, hududiy heterogenlik, dinamik 

panel. 

Аннотация: Факторы, определяющие эффективность агропродовольственной цепочки поставок, были 

оценены на основе панельных данных, а также разработаны динамические модели с учётом региональной 

гетерогенности. В результате установлено, что эффективность цепочки поставок характеризуется высокой 

инерционностью в регионах, наиболее значимыми факторами являются капитал и логистика, а кластерная 

политика имеет эмпирически подтверждённый положительный эффект. 

Ключевые слова: панельные данные, агропродовольственная цепочка поставок, региональная 

гетерогенность, динамическая панель. 

Abstract: The factors determining the efficiency of the agricultural food supply chain were evaluated based 

on panel data, and dynamic models were developed taking into account regional heterogeneity. The results indicate 

that supply chain efficiency exhibits strong inertia across regions, while capital and logistics are the most significant 

factors. Additionally, cluster policy has a positive effect confirmed by empirical evidence. 

Keywords: panel data, agricultural food supply chain, regional heterogeneity, dynamic panel. 

 

▪ KIRISH 

Milliy darajadagi vaqt qatorlari tahlil 

mamlakatimiz qishloq xoʻjaligi oziq-ovqat ta'minot 

zanjirining umumiy dinamikasini izohlasada, viloyatlar 

oʻrtasidagi sezilarli heterogenlikni yorita olmaydi. 

Mamlakatimiz turli mintaqalarida har hil sharoit 

boʻlganligi sababli masalan, Fargʻona vodiysi (Fargʻona, 

Andijon, Namangan) yuqori agroiqlimiy salohiyat va 

kooperatsiya tajribasiga ega, Qoraqalpogʻiston 

Respublikasi va Xoazm viloyati esa suv resurslari 

tanqisligi va logistika masofalari bilan cheklangan. 

Qashqadaryo va Samarqand don va meva-sabzavot 

klasterlari bilan ajralib turadi. Shuning uchun ta’minot 

zanjiri samaradorligini toʻgʻri baholash uchun hududiy 

heterogenlikni hisobga oladigan panel ma'lumotlar 

metodologiyasi qoʻllash zarur hsioblanadi [1; 2]. 

Panel ma'lumotlar tahlili uch asosiy afzallikka 

ega. Birinchidan, u viloyat-maxsus kuzatilmagan 

omillarni (agroiqlim, madaniy-institutsional 

xususiyatlar, boshqaruv sifati) nazorat qilishga imkon 

beradi. Ikkinchidan, erkinlik darajalarini koʻpaytirib, 

baholash aniqligini oshiradi. Uchinchidan, dinamik panel 

https://ojs.kstu.uz/index.php/ej

yondashuvi (GMM) endogenlik va teskari sabablarni hal 

qilishga yordam beradi [3; 4]. 

Tadqiqot muammosi quyidagicha: mavjud milliy 

tadqiqotlar viloyatlar oʻrtasidagi farqlarni e'tiborga 

olmaydi va dinamik moslashuv mexanizmlarini 

modellashtirmaydi. Bu viloyat-maxsus siyosat 

tavsiyalarini ishlab chiqishga toʻsqinlik qiladi va umumiy 

yondashuvga olib keladi. 

▪ MAVZUGA OID ADABIYOTLAR 

SHARHI 

Panel ma'lumotlar ekonometrikasining 

zamonaviy asoslari Baltagi [1] va Hsiao [2] tomonidan 

tizimlashtirilgan boʻlib, ularning ilmiy tadqiqotlarida 

statik  va dinamik modellar, test mezonlari va panel 

ma’lumotlarining toʻliq apparatini taqdim etdi. 

Hausman [5] testi FE va RE orasida tanlovni 

oʻtkazish uchun markaziy mezon boʻlib qolmoqda: null 

gipoteza — kuzatilmagan samaralar regressorlar bilan 

korrelyatsiyalanmaydi (RE tutarli), alternativ — 

korrelyatsiyalanadi (faqat FE tutarli). Breusch va Pagan 

[6] LM testi RE ni Pooled OLS [7] ga nisbatan baholash 

uchun xizmat qiladi. 

Dinamik panel ekonometrikasi asosan Arellano 

va Bond [3] tomonidan tashkil etilgan boʻlib, ularning 

birinchi farqi GMM yondashuvi lagged endogen 

oʻzgaruvchi sifatida qoʻllanganda vujudga keladigan 

Nickell bias [8,9] ni bartaraf qilish uchun 

moʻljallanganligi hisoblanadi. Keyinchalik Blundell va 

Bond [4] System GMM ni taklif qilishib, past variatsiyali 

seriyalar uchun aniqlikni sezilarli darajada 

yaxshilaydilar.  

Panel birlik ildiz testlari sohasida Levin, Lin va 

Chu [10] birinchi tizimli yondashuvni taklif etdi; Im, 

Pesaran va Shin [11] heterogen panellar uchun 

kengaytirishni ishlab chiqdilar. Pedroni [12] va 

Westerlund [13] panel kointegrasyon testlarini taklif 

qildilar. 

Klaster siyosatining iqtisodiy ta'siri Porter [14] va 

Delgado va hamkasblari [15] tomonidan nazariy 

asoslandi. Empirik tahlilda difference-in-differences 

(DiD) yondashuvi Card va Krueger [16] dan boshlab 

standart yoʻl sifatida qabul qilindi. Qishloq xoʻjaligi 

klasterlarining maxsus tahlili Reardon va boshqalar [17] 

tomonidan rivojlantirildi. 

Qishloq xoʻjaligi oziq-ovqat nta’minot zanjiri 

samaradorligining determinantlari boʻyicha  besh asosiy 

omilni aniqlangan: kapital intensivligi, logistika 

infratuzilmasi, irrigatsiya tizimi, inson kapitali va 

institutsional sifat. Fan va hamkasblari [18] Osiyo 

rivojlanayotgan mamlakatlari uchun panel tahlil asosida 

bu omillar elastiklikni baholadilar: kapital 0,35–0,45, 

irrigatsiya 0,20–0,30, logistika 0,15–0,22. 

Qishloq xojaligi oziq-ovqat ta’minot zanjirini 

optimal tartibga solishda Oʻzbekiston Respublikasi 

viloyatlari uchun panel tahlil metodologiyasini qoʻllagan 

holda tadqiqotlar deyarli bajarilmagan va bu mazkur 

tadqiqotning muhimligini belgilaydi. 

▪ TADQIQOT METODOLOGIYASI 

Tadqiqot ishida Oʻzbekiston Respublikasining 14 

ta ma'muriy birligi (12 viloyat + Qoraqalpogʻiston 

Respublikasi + Toshkent shahri) boʻyicha 2015–2025 

yillar balanslangan panel ma'lumotlaridan foydalanadi. 

Umumiy kuzatuvlar soni 154 tadan iborat boʻlib,  bogʻliq 

oʻzgaruvchi: 𝑄𝑂𝑇𝑍𝐼ᵢₜ — viloyatning kompozit agri-food 

ta'minot zanjiri samaradorligi indeksi (ishlab chiqarish, 

qayta ishlash va eksport bosqichlari oʻrtacha ogʻirlangan 

indeksi, 2015=100). Asosiy regressorlar: ln 𝐾ᵢ ₜ — 

fermer xoʻjaliklari kapital qoʻyilmalari; ln 𝑊ᵢ ₜ — 

irrigatsiya maydoni; ln 𝐿ᵢ ₜ — qishloq xoʻjaligida band 

aholi; ln 𝐼𝑁𝐹𝑅𝐴ᵢ ₜ — viloyat logistika infratuzilmasi 

indeksi; 𝐸𝐷𝑈ᵢₜ — qishloq aholisining oʻrtacha ma'lumot 

yili; 𝐶𝐿𝑈𝑆𝑇𝐸𝑅ᵢₜ — dummy oʻzgaruvchi (1 agar 

viloyatda klaster boʻlsa, aks holda 0).

1-jadval 

Oʻzbekiston Respublikasi hududlar  boʻyicha panel ma'lumotlar tavsifiy statistikasi53 

 

Oʻzgaruvchi Oʻrtacha Std. 

chetlanish 

Hudud-lar 

da 

Hududlar- 

aro 

Eng yuqori / eng past 

viloyat 

Qishloq xoʻjaligi oziq-

ovqat ta’minot 

indeksi(𝑄𝑂𝑇𝑍𝐼ᵢₜ) 

128.4 24.8 14.2 20.4 Fargʻona (162) / 

Qoraqalpogʻiston (98) 

ln 𝐾 (𝑘𝑎𝑝𝑖𝑡𝑎𝑙) 4.87 0.61 0.34 0.51 Toshkent / Navoiy 

ln 𝑊 (𝑖𝑟𝑟𝑖𝑔𝑎𝑡𝑠𝑖𝑦𝑎) 5.31 0.78 0.12 0.77 Qashqadaryo / Navoiy 

ln 𝐿 (𝑏𝑎𝑛𝑑 𝑎ℎ𝑜𝑙𝑖) 5.94 0.54 0.08 0.53 Samarqand / Sirdaryo 

ln 𝐼𝑁𝐹𝑅𝐴 3.42 0.47 0.18 0.43 Toshkent / 

Qoraqalpogʻiston 

𝐸𝐷𝑈 (𝑦𝑖𝑙𝑙𝑖𝑘) 11.3 1.4 0.8 1.1 Toshkent / Jizzax 

𝐶𝐿𝑈𝑆𝑇𝐸𝑅 𝑑𝑢𝑚𝑚𝑦 0.41 0.49 0.38 0.31  

Izoh: hududda ogʻish  davriy variatsiya; hududlararo ogʻish hududiy variatsiya 

 
53 Muallif hisob-kitoblari  

1-jadvaldagi tavsifiy statistika ikki muhim 

xususiyatni koʻrsatadi. Birinchidan, hududlararo 

variatsiya koʻp oʻzgaruvchilar uchun viloyatlar ichidan 

kattaroq (ln 𝑊 uchun 0,77 vs 0,12; ln 𝐼𝑁𝐹𝑅𝐴 uchun 0,43 

vs 0,18)  bu kuchli hududiy heterogenlikni dalillaydi va 

FE yondashuvining zarurligini asoslaydi. Ikkinchidan, 

𝐶𝐿𝑈𝑆𝑇𝐸𝑅 𝑑𝑢𝑚𝑚𝑦 ning oʻrtachasi 0,41 viloyatlarning 

41 foiz klaster siyosatiga qamrab olingan. 

Panel birlik ildiz va kointegrasyon testlari 

quyidagicha aks ettirilgan boʻlib, panel statsionarlik 

Levin–Lin–Chu (LLC) va Im–Pesaran–Shin (IPS) 

testlari bilan tekshirildi. LLC — gomogen ildiz holati 

(barcha viloyatlar uchun bir xil koeffitsiyent), IPS — 

heterogen ildiz. Test statistikasi: 

𝑡𝐼𝑃𝑆 =
[√𝑁(𝑡̄𝑁𝑇− 𝐸[𝑡])]

√𝑉𝑎𝑟[𝑡],   Nol gipoteza: 

birlik ildiz mavjud         (1) 

Panel kointegrasyon uchun Pedroni [12] yetti testi 

va Westerlund [13] xato-tuzatish asosidagi testi 

qoʻllanildi. 

Pooled OLS modeli barcha viloyatlar uchun bir 

xil intercept va koeffitsiyentlarni taxmin qiladi: 

𝑄𝑂𝑇𝑍𝐼ᵢₜ =  𝛼 +  𝛽 · 𝑋ᵢₜ +  𝜀ᵢₜ         (2) 

Fixed Effects (FE) modeli viloyat-maxsus 

intercept αᵢ ga imkon beradi: 

𝑄𝑂𝑇𝑍𝐼ᵢₜ =  𝛼ᵢ +  𝛽 · 𝑋ᵢₜ +  𝜀ᵢₜ,   𝛼ᵢ — viloyat-

maxsus effekt         (3) 

Random Effects (RE) modeli αᵢ ni tasodifiy 

oʻzgaruvchi sifatida qabul qiladi: 

𝑄𝑂𝑇𝑍𝐼ᵢₜ =  𝛼 +  𝛽 · 𝑋ᵢₜ +  𝑢ᵢ +
 𝜀ᵢₜ,   𝑢ᵢ ~ 𝑁(0, 𝜎𝑢

2)         (4) 

FE vs RE tanlovi Hausman testi bilan amalga 

oshiriladi: H₀ — RE tutarli (uᵢ va Xᵢₜ orasida korrelyatsiya 

yoʻq). H₀ rad etilsa, faqat FE tutarlidir. 

Dinamik panel Arellano–Bond va Blundell–Bond 

GMM tasnifi. Qishloq xoʻjalik oziq-ovqat ta’minot 

zanjiri samaradorligi kuchli persistentlikka ega boʻlishi 

mumkin — oʻtgan yildagi samaradorlik joriy natijaga 

ta'sir qiladi. Dinamik spetsifikatsiya: 

𝑄𝑂𝑇𝑍𝐼ᵢₜ =  𝜌 · 𝑄𝑂𝑇𝑍𝐼ᵢ, ₜ−1 +  𝛽 · 𝑋ᵢₜ +  𝛼ᵢ +
 𝜀ᵢₜ         (5) 

Lekin OLS va FE bu spetsifikatsiyada Nickell 

bias ga duchor boʻladi [9]. Arellano–Bond birinchi farq 

GMM [3] bu muammoni birinchi farq oluvchi 

transformatsiya va lagged daraja qiymatlarini asbob 

sifatida qoʻllash orqali hal qiladi: 

𝛥𝑄𝑂𝑇𝑍𝐼ᵢₜ =  𝜌 · 𝛥𝑄𝑂𝑇𝑍𝐼ᵢ, ₜ−1 +  𝛽 · 𝛥𝑋ᵢₜ +
 𝛥𝜀ᵢₜ𝐴𝑠𝑏𝑜𝑏: 𝑄𝑂𝑇𝑍𝐼ᵢ, ₜ−2, 𝑄𝑂𝑇𝑍𝐼ᵢ, ₜ−3, …         (6) 

Blundell–Bond System GMM [4] qoʻshimcha 

ravishda daraja tenglamasini qoʻshib, lagged farqlarni 

asbob sifatida ishlatadi. Bu yondashuv seriya kuchli 

persistentlikka ega boʻlganda (AR(1)>0,8) sezilarli 

aniqlikni beradi. 

GMM baholash validligi uch testda tekshiriladi: 

(a) Hansen J testi — asboblarning umumiy muvofiqligi 

(null: asboblar ekzogen); (b) Arellano–Bond AR(1) testi 

— birinchi tartib seriyali korrelyatsiya boʻlishi kerak; (c) 

AR(2) testi — ikkinchi tartib korrelyatsiya boʻlmasligi 

kerak (H₀ saqlanishi kerak). 

Difference-in-Differences asosida klaster siyosati 

ta'sirini baholash 

Klaster siyosati turli viloyatlarga turli vaqtlarda 

joriy etildi — bu DiD yondashuvini qoʻllash uchun asos 

yaratadi. Modeldagi asosiy koeffitsiyent γ interaksiya 

hadidan olinadi: 

𝑄𝑂𝑇𝑍𝐼ᵢₜ =  𝛼ᵢ +  𝛿ₜ +  𝛾 · (𝑇𝑅𝐸𝐴𝑇ᵢ ×
 𝑃𝑂𝑆𝑇ₜ) +  𝛽 · 𝑋ᵢₜ +  𝜀ᵢₜ         (7) 

bunda 𝛼ᵢ — viloyat effekti; 𝛿ₜ — yil effekti; 

𝑇𝑅𝐸𝐴𝑇ᵢ — klaster bor viloyatlar uchun 1; 𝑃𝑂𝑆𝑇ₜ — 

klaster joriy etilgandan keyingi davr uchun 1; 𝛾 — klaster 

siyosatining sababiy effekti. 

▪ TAHLIL VA NATIJALAR 

Tadiqiqot ishida qoʻllanilgan ekonometrik 

modellarning statsionarlik va kointegrasyon natijalari 

tahlili amalga oshirilgan boʻlib, bu ishning ilmiyligi va 

ishonchligini oshirishda muhim ahamiyat kasb qiladi.

2-jadval 

Panel birlik ildiz va kointegrasyon testlari54 

 

Oʻzgaruvchi/test LLC (daraja) IPS (daraja) IPS (1-farq) Xulosa 

𝑄𝑂𝑇𝑍𝐼 indeks –1.42 –1.87 –4.82*** I(1) 

𝑙𝑛 𝐾 –1.21 –1.64 –5.31*** I(1) 

𝑙𝑛 𝑊 –1.73 –2.04 –4.17*** I(1) 

𝑙𝑛 𝐿 –1.58 –1.92 –4.94*** I(1) 

𝑙𝑛 𝐼𝑁𝐹𝑅𝐴 –1.41 –1.73 –5.07*** I(1) 

𝐸𝐷𝑈 –2.08** –2.31* –6.18*** I(0)/I(1) 

Pedroni panel 𝑣 — — — 3.84*** (r=1) 

Westerlund 𝐺ₐ — — — –2.71*** (rad) 

Izoh: *** p<0.01; ** p<0.05; * p<0.10. LLC — Levin-Lin-Chu; IPS — Im-Pesaran-Shin.  

 
54 Muallif hisob-kitoblari  

Yuqoridagi jadval natijalari shuni koʻrsatadiki, 

koʻp oʻzgaruvchilar I(1) tabiatiga ega, faqat EDU 

chegaraviy holatda. Pedroni panel 𝑣 statistikasi va 

Westerlund 𝐺ₐ testi panel kointegrasyon mavjudligini 

tasdiqlaydi (r=1) — bu uzoq muddatli muvozanat 

munosabati borligini anglatadi.

3-jadval 

Pooled OLS, Fixed Effects va Random Effects baholari55 

Oʻzgaruvchi Pooled OLS Fixed Effects Random Effects 

ln 𝐾 (𝑘𝑎𝑝𝑖𝑡𝑎𝑙) 0.487*** 0.421*** 0.438*** 

ln 𝑊 (𝑖𝑟𝑟𝑖𝑔𝑎𝑡𝑠𝑖𝑦𝑎) 0.312*** 0.287*** 0.294*** 

ln 𝐿 (𝑏𝑎𝑛𝑑 𝑎ℎ𝑜𝑙𝑖) 0.184** 0.174** 0.178** 

ln 𝐼𝑁𝐹𝑅𝐴 0.218*** 0.193*** 0.201*** 

𝐸𝐷𝑈 0.041* 0.028 0.032 

𝐶𝐿𝑈𝑆𝑇𝐸𝑅 0.097** 0.087** 0.091** 

R² (hudud ichida) — 0.761 — 

R² (hududlararo) — 0.834 — 

R² (umumiy) 0.786 0.794 0.801 

F / Wald 87.4*** 52.1*** 324.6*** 

Viloyatlar soni (N) 14 14 14 

Kuzatuvlar (NT) 154 154 154 

Izoh: *** p<0.01; ** p<0.05; * p<0.10. Bogʻliq oʻzgaruvchi — QOTZI indeks logarifmi 

Yuqorida ishlab chiqilga uch model qiyosiy tahlili 

muhim natijalarni beradi. Birinchidan, barcha uch 

modelda kapital eng yuqori elastiklikka ega (0,42–0,49) 

— bu QOTZI samaradorligining asosan kapital 

intensivligiga bogʻliqligini koʻrsatadi. Ikkinchidan, 

Pooled OLS va FE/RE koeffitsiyentlari orasidagi farqlar 

heterogenlik mavjudligini dalillaydi. Uchinchidan, 

CLUSTER dummy barcha spetsifikatsiyalarda ijobiy va 

ahamiyatli (p<0,05) — klaster siyosatining empirik 

asoslangan samaradorligini tasdiqlaydi. 

4-jadval 

Model tanlash testlari56 

Test Statistika p-qiymat Nol gipoteza Xulosa 

Breusch–Pagan LM χ²=87.3 0.000 OLS tutarli RE > Pooled OLS 

Hausman (FE vs RE) χ²=24.7 0.001 RE tutarli FE afzal 

F-test (FE vs OLS) F=18.4 0.000 Pooled OLS FE > Pooled 

Wald heterosk. χ²=42.1 0.004 Gomosk. Robust SE 

Wooldridge AR(1) F=6.87 0.021 Korr. yoʻq Klaster SE 

Pesaran CD 1.43 0.154 Mustaqil CD yoʻq 

Izoh: Wooldridge testi seriyali korrelyatsiyani tekshiradi; Pesaran CD — cross-sectional dependence testi 

Testlar natijasida quyidagi muhim tanlovlar 

amalga oshirildi. Birinchidan, Breusch–Pagan LM testi 

(p=0,000) Random Effects ning Pooled OLS dan 

ustunligini tasdiqladi. Ikkinchidan, eng muhim natija — 

Hausman testi 𝜒² = 24,7 (p=0,001) — Fixed Effects 

afzalligini aniq koʻrsatadi. Bu viloyat-maxsus 

kuzatilmagan effektlar (𝛼ᵢ) regressorlar bilan 

korrelyatsiyalanganini anglatadi. Uchinchidan, 

heteroskedastiklik va seriyali korrelyatsiya 

aniqlanganligi sababli klasterlangan robust standart 

xatolar qoʻllanildi. 

 Dinamik panel Arellano–Bond va Blundell–

Bond GMM tahlili

 

 
55 Muallif hisob-kitoblari 

5-jadval 

Dinamik panel GMM baholari57 

Oʻzgaruvchi FE (lagged) Diff GMM System GMM 

𝑄𝑂𝑇𝑍𝐼ᵢ, ₜ−1 (lag) 0.523*** 0.587*** 0.624*** 

𝑙𝑛 𝐾 0.287*** 0.318*** 0.334*** 

𝑙𝑛 𝑊 0.184** 0.217** 0.228** 

𝑙𝑛 𝐿 0.098 0.124* 0.138* 

𝑙𝑛 𝐼𝑁𝐹𝑅𝐴 0.142** 0.167*** 0.178*** 

𝐶𝐿𝑈𝑆𝑇𝐸𝑅 0.061* 0.074** 0.082** 

𝐸𝐷𝑈 0.024 0.029 0.031 

Hansen J test — χ²=24.3 χ²=32.1 

Hansen J p-qiymat — 0.284 0.318 

AR(1) p-qiymat — 0.003 0.002 

AR(2) p-qiymat — 0.217 0.241 

Asboblar soni — 28 41 

Izoh: *** p<0.01; ** p<0.05; * p<0.10. System GMM tanlanadi — Hansen va AR(2) testlar qondiriladi 

5-jadvalda aks ettirilgan dinamik panel natijalari 

quyidagi asosiy xulosalarni beradi. Birinchidan, lagged 

AFSC koeffitsiyenti System GMM da 0,624 — yuqori 

persistentlikni koʻrsatadi: viloyatda oʻtgan yilgi yaxshi 

samaradorlik keyingi yilda 62,4 foiz saqlanadi. Bu 

"yaxshi viloyatlar yanada yaxshi boʻladi" tendensiyasini 

dalillaydi. Ikkinchidan, kapital elastikligi FE da (0,29) 

System GMM dan (0,33) past — endogenlik 

tuzatilganidan soʻng haqiqiy effekt kattaroq. 

Uchinchidan, barcha validlik testlari System GMM 

foydasiga: Hansen J (p=0,318) asboblarning 

ekzogenligini, AR(2) (p=0,241) ikkinchi tartibli 

korrelyatsiyaning yoʻqligini tasdiqlaydi. Toʻrtinchidan, 

klaster siyosatining koeffitsiyenti GMM da 0,082 

(p<0,05) — dinamik kontekstda ham ijobiy. 

6-jadval 

 Difference-in-Differences natijalari58 

Spetsifikatsiya DiD koef. γ Std. xato p-qiymat 

Bazaviy DiD (oddiy) 0.087 0.032 0.012 

+ Viloyat trendi 0.094 0.034 0.009 

+ Yil dummylari 0.081 0.031 0.015 

+ Kovariatlar (𝑋ᵢₜ) 0.073 0.029 0.021 

Parallel trend testi F=1.24 — 0.287 

Plasebo test (lead) 0.012 0.028 0.671 

Event study (–2 yil) –0.008 0.031 0.798 

Event study (+3 yil) 0.127 0.038 0.002 

Izoh: DiD koeffitsiyenti log QOTZI daraja oʻzgarishini ifodalaydi. Plasebo testi klaster joriy etishdan oldin ta'sir 

yoʻqligini tekshiradi.  

6-jadval ma’lumotlari shuni koʻrsatadiki, DiD 

natijalari klaster siyosatining empirik sababiy effektini 

aniq koʻrsatadi. Birinchidan, bazaviy koeffitsiyent 

γ=0,087 statistik ahamiyatli (p=0,012) — klaster 

viloyatlarda AFSC samaradorligi nazorat viloyatlardan 

8,7 foiz yuqori oʻsadi. Ikkinchidan, viloyat trendlari va 

yil dummylari qoʻshilganda natija barqaror qoladi 

(0,073–0,094). Uchinchidan, parallel trend gipotezasi rad 

 
57 Muallif hisob-kitoblari 
58 Muallif hisob-kitoblari 

etilmadi (p=0,287) — DiD yondashuvining eng muhim 

shartini qondiradi. Toʻrtinchidan, event study natijalariga 

koʻra, klaster joriy etishdan 2 yil oldin effekt nol atrofida 

(–0,008; p=0,798), 3 yildan keyin esa 0,127 ga yetadi 

(p=0,002) — bu ta'sirning haqiqiy sababiy ekanligining 

mustahkam dalilidir. 

Tadqiqot natijalari asosida mamlakatimiz 

hududlari kesimida samaradorlik reytingi aniqlangan 

7-jadval 

Fixed Effects asosida hududlar maxsus samaradorlik koeffitsiyentlari59 

Hududlar 𝜶̂ᵢ (FE) Reyting Ixtisoslik Klaster Salohiyat 

Fargʻona +0.187 1 Meva-sabzavot Ha Yuqori 

Qashqadaryo +0.164 2 Gʻalla, goʻsht Ha Yuqori 

Samarqand +0.142 3 Meva, eksport Ha Yuqori 

Andijon +0.128 4 Bogʻdorchilik Ha Yuqori 

Toshkent viloyati +0.094 5 Sut, goʻsht Ha Yuqori 

Xorazm +0.087 6 Paxta, sholi Ha Oʻrta 

Namangan +0.042 7 Bogʻdorchilik Qisman Oʻrta 

Toshkent shahri +0.031 8 Qayta ishlash Ha Oʻrta 

Buxoro –0.008 9 Qorakoʻlchilik Qisman Oʻrta 

Surxondaryo –0.047 10 Meva, sitrus Qisman Oʻrta 

Jizzax –0.071 11 Gʻalla Yoʻq Past 

Sirdaryo –0.093 12 Paxta Yoʻq Past 

Navoiy –0.124 13 Chorvachilik Yoʻq Past 

Qoraqalpogʻiston R. –0.163 14 Sholi, baliq Yoʻq Past 

Izoh: 𝛼̂ᵢ — viloyat-maxsus fiksa samarasi (umumiy intercept dan ogʻish). Musbat — oʻrtachadan yuqori samaradorlik, 

manfiy — past 

Reyting natijalari mamlakatning qishloq xoʻjaligi 

oziq-ovqat ta’minot zanjiri samaradorligidagi sezilarli 

hududiy heterogenlikni koʻrsatadi. Fargʻona vodiysi 

viloyatlari (Fargʻona, Andijon, Namangan viloyatlari) va 

Qashqadaryo viloyati yuqori samaradorlik koʻrsatadi, bu 

yerda agroiqlim sharoiti qulay, klaster siyosati 

rivojlangan va kooperatsiya tajribasi mavjud. 

Qoraqalpogʻiston Respublikasi, Navoiy, Sirdaryo va 

Jizzax viloyatlari past samaradorlikdaligini koʻrsatadi. 

Bu viloyatlarda suv resurslari tanqisligi, logistika 

masofalari va klaster yoʻqligi muhim cheklovchi omillar 

hisoblanadi. Eng yuqori va eng past viloyatlar orasidagi 

fiksa samara farqi 0,35 log punkt — bu real QOTZI 

indeksida taxminan 42 foiz farqni anglatadi. 

Natijalarning ishonchliligini tasdiqlash uchun bir 

necha robastlik sinovlari oʻtkazildi. Birinchidan, 

Driscoll–Kraay standart xatolari cross-sectional 

dependence ni hisobga olgan holda qoʻllanildi — 

koeffitsiyentlar qariyb oʻzgarmay qoldi (kapital 0,418 vs 

0,421). Ikkinchidan, Anderson-Hsiao yondashuvi bilan 

Arellano-Bond natijalari qiyoslanganda lagged 

oʻzgaruvchi koeffitsiyenti oʻxshash (0,601 vs 0,587). 

Uchinchidan, balanslashgan va balanslashmagan panel 

qiyoslanishi natijalarda sezilarli farq bermadi. 

Toʻrtinchidan, viloyat yuborish sinovida System GMM 

koeffitsiyentlari ±5 foiz doirasida barqaror qoldi. 

▪ XULOSA VA TAKLIFLAR 

Ushbu tadqiqot Oʻzbekiston viloyatlari kesimida 

agri-food ta'minot zanjiri samaradorligini panel 

ma'lumotlar metodologiyasi asosida birinchi marta 

tizimli tahlil qildi. Asosiy empirik topilmalar quyidagilar. 

Birinchidan, panel ma'lumotlar kuchli hududiy 

heterogenlikni dalillaydi: viloyatlar aro variatsiya koʻp 

oʻzgaruvchilar uchun viloyat ichradan kattaroq. Bu FE 

modelining zarurligini asoslab, Hausman testi (χ²=24,7; 

p=0,001) bilan aniq tasdiqlandi. 

Ikkinchidan, System GMM eng yaxshi 

spetsifikatsiya sifatida qabul qilindi: lagged qishloq 

xojaligi oziq-ovqat ta’minot zanjiri koeffitsiyenti 0,624 

(yuqori persistentlik), Hansen J testi (p=0,318) va AR(2) 

testi (p=0,241) asboblarning toʻgʻriligini tasdiqladi. 

Uchinchidan, qishloq xojaligi oziq-ovqat ta’minot 

zanjiri determinantlari empirik elastikliklari: kapital 

(0,334) eng kuchli, keyin irrigatsiya (0,228), logistika 

(0,178) va mehnat (0,138). Ta'lim darajasi (0,031; 

p>0,10) chegaraviy ta'sirga ega. 

Toʻrtinchidan, klaster siyosati empirik sababiy 

effektga ega: DiD koeffitsiyenti 0,087 (p=0,012), event 

study natijalari ta'sirning vaqt oʻtishi bilan kuchayishini 

koʻrsatadi (+3 yilda 0,127). 

Beshinchidan, hududlar reytingi: yuqori 

samaradorlik — Fargʻona, Qashqadaryo, Samarqand, 

Andijon viloyatlari; past samaradorlik — 

Qoraqalpogʻiston Respublikasi, Navoiy, Sirdaryo, Jizzax 

viloyatlari. Reyting farqi 0,35 log punkt (≈42 foiz real 

farq). 

Tadqiqot ishi natijasida quyidagi ilmiy-amaliy 

tavsiyalar berildi: (1) past samaradorlik hududlariga 

(Qoraqalpogʻiston Respublikasi, Navoiy, Sirdaryo, 

Jizzax viloyatlari) klaster siyosatini kengaytirish empirik 

sababiy effekt mavjud; (2) kapital qoʻyilmalarini 

elastiklik (0,334) asosida ustuvor belgilash lozim; (3) 

suvga tanqis hududlarda irrigatsiya tizimini 

modernizatsiya qilish; (4) logistika infratuzilmasini 

rivojlantirish kam baholangan, lekin muhim omil 

hisoblanadi; (5) persistentlik (0,624) ni hisobga olib, 

siyosat ta'sirini 3–5 yillik gorizontda baholash zarur.  

